
Description automatically generated]Sitwayen Angaje: SS.7.CG.2.9
Patipri, Senbolis, ak Pwopagann
LEKTI #1
Non: ________________________

Dat: _________________________



SS.7.CG.2.9 Eksplikasyon pou Kritè Referans 1: Elèv yo pral itilize senaryo yo pou yo idantifye patipri, senbolis, ak pwopagann.




[image: A black and white image of a person shaking hands with a person

Description automatically generated with low confidence]Yo te kreye postè ki anba la an 1917.

Yo te kreye postè ki anba la an 1917, pandan Premyè Gè Mondyal la. Sa a se yon egzanp ki montre gouvènman ap itilize
 senbolis, ak pwopagann pou enfliyanse sitwayen yo.

Nan postè a, ou ka wè "Tonton Sam" k ap vann "obligasyon libète" (lajan gouvènman te prete nan men sitwayen yo pou finanse ak soutni fòs lame a pandan Premyè Gè Mondyal la). Karikatiris la te itilize Tonton Sam (an anglè Uncle Sam, premye de lèt ki nan mo Uncle ak Sam se "U" ak "S") pou reprezante Etazini. Lide a se te pou fè lektè yo panse se te devwa patriyotik yo pou yo achte obligasyon sa yo pou soutni gè a. Senbòl (Tonton Sam) lan ak pwopagann ("Envesti Lajan W nan Gè a") yo te itilize nan desen anime sa a te yon fason ki efikas pou fè sitwayen yo panse oswa konpòte yo nan yon sètèn mannyè.

Yo te kreye karikati politik ki anba la an 1754.
[image: A drawing of a snake

Description automatically generated with low confidence]

Chak nan uit pati yo ki nan koulèv la reprezante yon rejyon oswa yon koloni. Pa egzanp, “N.E.” vle di “New England,” (Nouvèl Angletè) ki te gen kat koloni ladan. “P.” vle di Pennsylvania (Pennsilvani), ki te gen ladan Delaware (Delawè) alepòk (Jòji pa t ladan). Fraz "Join, or Die" la (Pote kole, oswa mouri) se te mesaj atis la t ap fè pase pou di ke li te enpòtan pou tout koloni yo ini pou yo ka siviv. Nou ka wè patipri atis la nan sipò pou koloni yo pote kole (ini) avèk Grand Bretay kont Fransè ak Amerendyen yo nan Gè pou Konkèt la.  Si yo pa t fè sa, yo pa t ap siviv ("mouri"). Yo te itilize senbòl "Pote Kole, oswa Mouri a" nan pita pou yo te ankouraje kolon yo soutni endepandans anba Grand Bretay pandan Gè pou Endepandans Etazini an.










patipri - yon preferans, yon opinyon oswa yon atitid ki an favè yon fason panse oswa yon santiman plis pase yon lòt
pwopagann - metòd yo itilize pou simaye lide oswa enfòmasyon nan objektif pou ede oswa fè yon enstitisyon, yon koz, oswa yon moun mal
senbolis - itilizasyon yon bagay pou reprezante deseri lide oswa kalite

INVEST YOUR MONEY WITH UNCLE SAM!

i
n the Crowd - Buy a LIBERTY BON
the Safest Investment in the World- Pays 3Y2 per cent and is Non- Tmbl!





